KILAMA EHMEDE HUSEYNIi
Rosan Lezgin

Kilami sey eserané edebi péarde yé, labelé qalé hediseyé ke
gewimiyayé kené. Dengbéji hina zaf bi nesré seci hediseyan kené
hikaye 0 sey muziko bé enstruman icra kené. Eger ma nizdi ra bala xwu
bidin peyplané kilaman ser i hediseyé ke tede behs bené wekenin, eslé
xwu de her kilame yew belgeyé tarixi ya. Seba ke kulturé nustisi ma
kurdan miyan de ¢iné biyo coka verinané ma zafé meseleyé tarixi bi
kilaman neqil kerdé. Ma ené zil vajin, kesé ke hediseyé kilame ra
xeberdar nébé, tenya bi feké dengbéji ra gosdarikerdis mesela bas fam
nébena. Coka gereka derdiidoré kilame de gelek ¢1 bizaniyé ke mesela
hema bas fam bibo. Kilama Ehmedé Huseyni ke biya babeta ené nusteyi
zl yew nim{ineyo winasi ya. Ené nusteyi de, ez do veri hediseyé ke bené
peyplané ena kilame izeh bikeri, dima kilame neqil bikerl G yew

ferhengeko gijek yé tayé nameyé ke kilame de viyarené bidi.

Ena kilame ewlili heté Hesené S$éx Xalitl ra ameya vatis. Hesené Séx
Xaliti merkezé Héneyl ra, keyé séxan ra yo. Hergigas hetani serrané
1970an wes biyo G ena kilame kaset de wenda la ez néeskaya vengé ci
peyda bikeri. Ey dima gelek dengbéjané binan, ma vajin Xeté Asikan,

Husé Asikan, Soft Ehmedé Désmini, Mihemedé Mala Migé vata.l

Ehmedé Huseyni esira Botyan ra, Remware ra yo. Botyaniji tarixéko zaf
rewin ra mabeyné Licé (i Dara Héni de, mintigeyé Xanglki de ciwiyené.
Xanglk welatéko seraser ko (i daristan o. Goreyé qeydé niflisé dewlete
Ehmedé Huseyni 1901 de ameyo dinya, payizé peyin yé serra 1933 de

mintigeyé Siwani de, Timasor de Kkislyayo. La destpéké mesela

1Kaseté vengé Husé Asikan 0 Soft Ehmedé Désmini Diyarbekir de dezayé mi Pisarl dayi mi. Vengé
Xeté Asikan zi 1dris Yazari Stwan ra yew hevalé xwu ra peyda kerd i mi ré sirawit. Merkezé Licé ra
Mihé Mala Migcé zi ena kilame vata la ez néeskaya kaseté ci peyda bikerd.

ageyreno herbé kurdan 0 tirkan yé serra 19251. Coka seba ke mesele

fam bibo, gereka ma apey siré.

Seke yeno zanayis, sibaté 19251 de kurdi serektiya Séx Seid efendl de
mintigeyé Cewlig, Diyarbekir (i Xarpéti de vera tirkan de dest bi ser
kené. Labelé seba ke hézé inan nizami niyé, leze sikiyené. Séx Seid
hevalé xwu cebheyé Diyarbekiri ra apey anciyené yené Kaxkig? de keyé
Emeré Fari de kom bené. Séx Seld teqibaté tirkan ver wazeno siro heté
frani, Simkoyé Sikaki het. Cimki o wext gelek erdé Kurdistané rojhelati
biné kontrolé Simkoyé Sikaki de biyo. Emeré Fari vano “Eger koyé
Simkoyi esté, koyé ma zi esté. Ma zi eskené koyané xwu de micadele
bikerin.” Cekdaré ke mintiqeyé Kirdaneyi ra besdaré Herbi biyé, seba
ke biné qumandaniya Emeré Fari de yé, coka qeraré Emeré Farl ser o
inan ra kes Séx Seidi dir nésino. Séx Evdirehim (i Séx Tahir zi nésiné. La

Séx Seld G gismék merdimf siné.

Emeré Fari

Emer axa lajé Faris axayi yo, Faris lajé Ehmedi, Ehmed zi lajé Siléman
axayl yo. Goristané Kaxkigl de seré verkoleyé mezelé apé Emer axayl
{skani de wina nuste yo: “Ya Ellah muin, naqale haza mined-dunya fla
daril beqa Iskan bin Suleyman, ruhuna fattha, 1288” Yani: “Ya Homayo
destegir, Iskano lajé Silémanf ena dinya ra bar kerd si waré beqa, ruhé ci
ré fatiha, 1871”. Herciqas qeydé niflisé dewlete de nuste yo ke Emeré
Fari 1884 de ameyo dinya la saré inan vano Emeré Fari di serri badé
mergé apé xwu Iskan axayi ameyo dinya. Eke wini bo, Emeré Farf serra
1873 de dadiya xwu ra biyo Gt hamnané 19281 de 55 serriya xwu de

kisiyayo.

ZKaxkig, mintiqeyé Xanciiki de yew mezraya Bawani ya.

Wexto ke artésa Riisya yena mintige, kurdi vera risan de cebhe nané
ro. Emeré Fari zi Dara Héni ra hetani Licé milisan arédano G besdaré
cebheyé seri beno, coka bi hawayéko tebii beno qumandané milisan
ser de rutbeyé serwanti (yiizbasi) géno. Seba ke cebheyé seré riisan de
serwan biyo O wayiré tecrubeyé seri biyo loma Séx Seidi cebheyé

Diyarbekiri de o sey qumandan tayin kerdo.

Tékiliya esira Botyan-Mistan-Mirtezan verina Diyarbekiri dir bibiya.
Vatisan gore, o wext tayé keyeyé inan merkezé Diyarbekirl de estbiyé.
Coka wexto ke eskeré Séx Seidi erzené Diyarbekiri ser, tenya Emeré
Fari G griba xwu egkené heté Beré Mérdini ra dekewé zereyé bedeni.
La seré mabeyné kuceyan de zayiat dané. Mesela, Evdilhemido lajé Feqi

Hesené pilé Mistanijan (i sewbina eskeré ci kisiyené.

Emeré Fari (i eskeré xwu badé ke zaylat dané, anci heté Beré Mérdini
ser apey anciyené, Pirdé Descimeyi ser ro viyarené. La Tilelo de tayé
milisé ke heté Hezroyl ra ameyé, verniya inan géné, uca zi diwés hebi
eskeré Emeré Fari yené kistis. Eyé bini apey anciyené yené resené

Xancik.

Badé Tepisiyayisé Séx Seidi
Séx Seld 1 griiba xwu ke wasto siré Simkoyé Sikaki het, roja 15 nisan
1925 de, mintigeyé Miusi de seré Pirdé Ebdurehman Pasayi de

tepisiyené. Xwura dima Séx Seid zi tede 48 kesi roja 29 heziran 1925
de Diyarbekir de idam bené.

Artésa tirkan erzena c¢ekdarané ke anciyayé koyan ser. Mabeyné
cekdaran 0 artése de seré girani vejiyené. Mesela, payizé 19261 de,
cekdaré kurdan Koyé Lisi de Alayiya Cendirmeyané Seyaran ya 5. G

Tablra 2. yé Alayiya 25. temamen imha kené. Qumandané Mintigeyé

Licé serwan Eli Heyder bi zor xwu xelisneno. Vatisan gore, remeno sino
Helezin, yew cini ey biné cila here de nimnena. Dima, Emeré Mela
Fetahi ey géno beno Licé. Labelé seba ke eno halé Eli Heyderi néro
zanayis, kista Licé de, Qijikbihiv de o bi desté xwu Emeré Mela Fetahi
uca kiseno 0 sino Hezan keyé Séx Selimi, uca ra zi sino Diyarbekir. Seba
ke eskeré ci heme qir biyé @ o zi remayo, vané Mehkemaya Istiglali ya
Eskeri ey ceza kena. Agibeté ey se biyo, nino zanayis. Badé ke merdimé
ci pé hesyené ke Emeré Mela Fetahi bi eno geyde Qijikbihiv de ameyo
Kistis, siné ke cinazaya ci biyaré, la eskeré tirkan fnan zi eyni ca de
kisené.

Badé ke eskeré dewlete wina bi xidari koyané Kirdaneyi de sikiyené,
qumandané Qolordiya 7. general Nazmi Solak albay Mistefa Muglah
Meletya ra dano ardis. Esas, Mistefa Kemal bi xwu selahiyetéko bésinor
dano albay Mistefa Muglali. O zi hezirané 19271 de bi kincané sivilan
yeno mintiqe ra geyreno, malumat dano aré G sino hereketéko hira

plan keno.

O wext yewna mesela zi biya, gereka ma behs bikerin, ¢imki sebebé
plankerdisé ené hereketé pili, tenya mintiqe de biyayisé ¢ekdaran niyo.

Seba ke ena nuqta bas zelal bibo, gereka ma bineyna apey siré.

Mistefa Kemal 1916 de rutbeyé pasati géno (i pa Qolordiya 16. Gelibolu
ra yeno Diyarbekir ke destek bido cebheyé seré vera riisan. Seke cor de
mi qal kerd, o wext kurdan sileh girewtbi i vera rlisan de ser de bi.
Seba ke eskeré Mistefa Kemali deméko kilmek de Miisi desté riisan ra
géné, coka serra badé pey terfl géno beno qumandané Ordi. Eno sedem
ra kurdé mintigeyi bi sempati ewnilyené Mistefa Kemali ra. O zi miyané
ené tékiliyan de kurdan zaf nizdi ra sinasneno. Emeré Fari zi tede zafé
pilan G began i séxané kurdan dir beno dost, sino keyeyé inan. Mesela,

Mistefa Kemal séx Selimé Hezani keno babiyé xwu yo manewi. Eno zi

wina beno: Mistefa Kemal sewék hewn vineno, sino Hezan séx Selimé
het, séx hewné ci tabir keno, vano “Ti do zaf bibé berz..” Ené ser o,
Mistefa Kemal Séx Selimi keno babiyé xwu 0 yew beratname dano ci.
Seba ke Séx Selim édi sey ewladé xwu ewniyeno Mistefa Kemali ra,
loma 1925 de hem besdaré Herbé kurdan nébeno hem zi néverdeno
pabesteyé ci besdar bibé. Dima dewlete ené pozisyoné Séx Selimi ra zaf

wes istifade kenal!

Sedemeé Pécar Tenkil Hareketi

Wastisé Séx Selimé Hezani ser o begé Pécari zi giyam de béveng
manené. La badé ke kurdi sikiyené, dewlete zafé pilané kurdan ke
béteref mendé surginé Anadoli kena. Labelé beg 0 mireyé kurdan yew
mana nédané ena helwéste, yani nézané Mistefa Kemali ¢i semed ra é
surgin kerdé. Mistefa Begé Pécari I Mehmed Begé Hezroyi ke dosté
nizdi yé Mistefa Kemall biyé, surginé Afyoni bené. Ené wurzené bi
wasitaya Muhyedin Begé Qersiji ke o wext mebiisé Genci biyo, siné
Anqara Mistefa Kemall het. Oda de epey payani ra vindené la Mistefa
Kemal bin ra pax bi Inan nékeno. Mistefa Beg kixeno ke fnan ferq
bikero, Mistefa Kemal feteliyeno ewniyeno inan ra, vano “Sima qiyam
de xwu da orteyé laki. Eger Séx bi ser kewténe, sima do xwu bidayne
terefé ey. La seba ke bi ser nékewt, sima xwu wina nisan dané ke heté ma
de yé. Ené bizané, Séx ii terefdaré xwu sima ra rastér U duristér bi. O ke
mileté xwu ré nébo, ma ré zi nébeno!” Wina vano 0 inan keno teber.
Mistefa Begé Pécarl . Mehmed Begé Hezroyi korposman ageyrené
Afyon. Labelé ené qgali G hereketé Mistefa Kemali zoré Mistefa Begl
siné, zaf pé giran yené. Coka Afyon ra dano piro keweno rayir, vist G
hest roji peyati yeno reseno Pécar. Hema newe dest erzeno sileh, ¢cend

merdimané xwu z1 géno, sino ko.



fhtimaléko pil sedemé esli yé ené operasyoné pili ke dewlete plan kerd
eno hereketé Mistefa Begi biyo. Bi eno geyde surgin ra ageyrayisé
Mistefa Begé Pécari seke rasterast vera Mistefa Kemali de vejiyayis bo.
Cimki diktatori eskené her ¢i ré tehemul bikeré la esla béitaeti gebill

nékené.

Axir, artésa tirkan biné qumandaniya albay Mistefa Muglali de bi
selahiyetéko bésinor roja 24 tesriné verin 1927 de mintiqge de dest bi
operasyon kena. Ewill siné Pécar, vané “Ma semedé Mistefa Begi
ameyé.” Ehmed Beg zi Inan beno coré dewa Hendivi, Kerreyé Hendivi
nisan dano, vano “Mistefa Beg ho uca, sima xwu ré se kené bikeré!”
Eskeri xwu nawnené Mistefa Begl la eleqe nékené, apey ageyrené
Pécar, san de 45 hebi dewijan gefelnené, desté inan girédané, bené
weté Pécari, Dereyé Soleseni de pérune sungi kené kisené. Seré sibayi
z1 adir erzené Pécar, tek yew ban sax néverdené. Eno sedem ra dewleta
tirkan sexsiyeté Mistefa Begé Pécari de nameyé ené operasyoni kerdo
“Bicar Tenkil Harekat1”. Coka merdim eskeno texmin bikero ke sedemé

esli yé ené operasyoni Mistefa Begé Pécari yo.

Eskeré albay Mustefa Muglali gqet népersené ke kam besdaré Herbi
biyo yan nébiyo; kam terefdaré Séx Seidl yo, kam terefdaré Séx Selimi
yo. Bi hezaran insané sivili yené kistis. Hema vajéne dewe néverdené,
hemine vesnené, dest nané pes (i dewari ser, her ¢i misadere kené.
Operasyon heta roja 17 tesriné peyin 1927 dewam keno. Tam

jenosid!...

Derhegé ené jenosidi de meseleyé hende girani esté ke merdim
néeskeno gosdari bikero. Ma ninan ra tenya yewa senike tiya neqil
bikerin. Hercigas Herbé Séx Seidl de béteref mendé zl anci eskeré
tirkan Hégayé Dereyl de saré dewe heme dekené zereyé banan, beran

géné U adir erzené ci. Wexto ke bani vesené, ciniya Temiré Huli zere ra

tuté xwu yo lajin ke ses serre biyo géna sibake ra erzena teber. Eskeri
vinené, tuti tepisené, anci sibake ro dekené zere la yew merdimo sivil
ke miyané eskeri de biyo, néverdeno. Eno merdim tuti géno xwu dir
beno welaté xwu. Labelé tut trawmaya hende xorine de biyo, di serri
uca get xeberi nédano, veng nékeno, tim ewniyeno yew nuqta ra. Ené
ewniyené ke tut bas nébeno, géné ané Licé (i xebere sirawené mintige
ke yew tuté Hégayé Dereyl ho inan het, wa béré biberé. Sar terseno
vano belki dewlete xape kena, kam ke mendo inan zi bikiso. La ancl zi
tayé merdimi bi teredud siné tuti géné ané. Feqget tut biyo lal, get gisey
nékeno, coka nézané tuté kami yo. Gama ke yené nizdiyé dewe, tut seni
xirba ke dadi (i way (i birayé ci tede ameyé vesnayis vineno, vazdano
xwu erzeno wellya xirbe ser G bi zarezar bermeno. Ené fam kené ke
tuté Temiré Huli Ibrahim o. Eno Ibrahim beno pil, zewijiyeno, hiré hebi
tuté ey bené G hetani serra 1970 zi ciwiyeno la get gisey nékeno. Lal

niyo la heta peyniya emré xwu sey lalan ciwiyeno.

Eno operasyono pil de, sar ewniyeno ke eskeré tirkan get ferq nékené
miyané sari, yani éyé ke besdaré herbé S$éx Seidi nébiyé zi yené
getilkerdis, coka kam ke firsend vineno anciyeno koyan. Mesela,
destpék de seba ke qisméké Mirtezanijan terefdaré Séx Selimé Hezani
biyé, coka besdaré Herbl nébiyé la badé ené jenosidi, zafé inan biné
qumandaniya Eminé Miki de vejyené koyan. Artésa tirkan zi néeskena
xwu zéde bido ¢ekdaran ser. Qefleyé cekdaran zi ca-ca ser kené, wes

telefati dané artése ro.

Efllya 1928i

A

Badé ené operasyoni dewlete ewniyena koyan de cekdari esté G

néeskena bi inan, édi dest bi manewrayané diplomasi kena. Gulané



19281 de bi wasitaya Séx Selimé Hezani wekilé qumandané Qolordiya
7. tumgeneral Miirsel Pasa [Bakii]® bi xwu sino mintigeyé Xancglki,
Emeré Fari dir mizakere keno. Netice de, yew efliya taybete vejené.
Séxeé Kelaxsi, Keyé Bukarki, Keyé Séx Seidi (i éyé bini zi kewené ena efii

Ver.

Wexté mizakereyi de, Miirsel Pasa yew demance sey hedlye dano
Emeré Fari. U pésniyaz keno ke esira Botyan (i Mistan (i Mirtezan siré
yew dewa Malkara#, dewlete uca erazl bido inan. Yan zi, inan bisirawo
Qibris. Labelé Emeré Fari her di teklifan zi red keno. Eyni seke Séx
Seidi ra vatbi, Miirsel Pasayi ra zi vano “Ma welaté xwu ra névejyené, se
beno wa bibo, ma welaté xwu terk nékené.” Ené ser o, Miirsel Pasa vano

“O wext, gereka kes sinoré mintiqgeyé Xangtki ra névejiyo teber.”

Sinoré mintigeyé qedexeyi zi eno yo: heté bakuri de Royé Muradyi, heté
rojhelati de Cemé Sar(ime, heté bas(iri de cemé Engule 0 heté rojawani
de z1 koyé Siwani. Xwura teqriben eno sinoré Xanciiki yo. Serté dewlete
gore, kamo ke ené mintiqeyi ra vejiyo teber, efliya ci do betal bibo 0
béro Kkistis. Bi eno geyde, badé hende ser Ui getliam G sotisi yew
nermayl dest pé kena. Eyé ke felitiyayé, dest pé kené, xwu ré

miwegeten holikan virazené.

Eno miyan de séxé dertidori xebere sirawené, vané “Wa saré Botyan 1
Mistan i Mirtezan béré yewca, ma yené taziye.” Beno ke dewlete bi xwu
wasto bi eno geyde bimiiso dé hela ¢igas merdimi mendé, coka taziye
kerda behane. Welhasil, séxi siné Kaxkig, fatiha wanené. Tam o wext

Wareyé Merge ra Xeté Emeré Sadiqi ke cinlya Emeré Farl ema ey a,

3Tiimgeneral Miirsel Bakii (1881-1945) Erzirom de ameyo dinya. 1904 de Mektebé Herbiye ra
meziin biyo. Besdaré seré Balganan, Seré Cihani yé Yewin @ herbé Istiglalé Tirkiye biyo. Herbé
kurdan { tirkan yé serra 19251 de Diyarbekir de wekilé qumandané Qolordiya 7. biyo, hetani 1928
z1 eyni wezife de biyo. 1938 de teqawit biyo, dima biyo mebiisé Kocaeli.

4Malkara: Trakya de yew gezaya Tekirdaxi ya.



yeno vano “Cayé sima c¢in o, béré Wareyé Merge.” Xwura dewlete
eleqgeyé Wareyé Merge nékerdbi, névesnaybi, uca yew qereqol zi
ronaybi. Emeré Fari 0. merdimé xwu . meymani ené teklifi ser o siné
Wareyé Merge. Labelé Emeré Fari uca bi o demanceyo ke Miirsel
Pasayi ci ré hediye kerdo, yeno kistis! Rasta ci, kistisé Emeré Fari
eskera yo ke seni biyo labelé seba ke yew meseleya hesas a, saré
mintigeyl xwu miyan de ¢end riwayetan virazeno. Miyan ra nizdiyé se
serri wext viyarto la hema z1 eno hesasiyet dewam keno. Eno sedem ra

ez zI néwazena tiya de rastiya meselaya kistisé Emeré Fari neqil bikeri.

Badé kistisé Emeré Fari éyé ke sax mendé, dest pé kené xwu ré banan
virazené, kurék ramené. Labelé a serre refé meliyan yeno mintiqe,
daran wa pel néverdeno, ciyo ramite z1 heme weno, her ca keno req 0
rit. Saro ke mendo, nat i wet ra cew G kurék, édi ¢i kewt dest dano are.
Pes i dewaré xwu z1 pé gewen kené weye. Badé hende ser (i getliami

saré mintigeyl tam halé xela de beno.

Keynaya Emeré Fari Husna dewa Héneyl Feynter de zewiclyaya biya.
Serra badé pey, yani 1929 de, ciniya Emeré Fari lajé xwu Eli G zamayé
xwu Elf sirawena Feynter ke inan ré tayé genim biyaré. Seba ke Feynter
teberé mintigeyé efti de yo, coka ené siné qaymeqamé Licé ra 1zin géné.
Qaymeqgam zi heték ra 1zin dano heték ra zi inan dima eskeri siraweno,
inan dano teqibkerdis ke hela Feyter ra wet siné yan né. Qaymegam
emir dano eskeran vano “Eke Feynter ra vejiyayi, inan bikisé!” Ené z1
siné Feynter, é€di ¢i semed ra biyo, uca ra dané piro siné Diyarbekir.
Eskeri seni ke pé hesyené ené hé hé siné Diyarbekir, kewené inan
dima, teqib kené, axir peyé dewa Simaqi de, mintigeyé Heftgermi de
inan gefilnené. Teq G req nané yewbinan wa. Eskeran ra zi ¢cend kesi
kisiyené la ené her di xorti z1 kisiyené. Eskeri tirmé inan erzené zereyé

dereyi G siné. Epey wext badé pey merdimé inan pé hesyené ke ené her



di peyayé inan ameyé Kistis, siné tirmé fnan uca defin kené. Saré

Simagqi nika mezelé inan kerdo ziyaret.

Heyfgirewtis

Saré Botyan 0 Mistan G Mirtezan zaf kewené ninan ver. Cimki serrék
veré cli Emer axa ame Kistis, nika z1 1ajé ci ke namzedé axatiya inan bi G
zamayeé ci bi eno geyde kisiyayi. Ené sond wanené vané “Ma heyf géné!
Diyarbekir de pilé tirkan kam o, ma zi ey kisené.” Axir rojék pé hesyené
ke mifetisé umimi yé artése siyo Erzirom i do ageyro. Qerar dané vané
her esire ra hiré kesi her roje diyaré neqebé Gilxari (Tapantepe) de
nobete bigéré heta mifetis yeno. Di roji cekdaré Botyan i Mistan 0
Mirtezan piya siné la ewniyené ke kes nino nésino, coka Mistanij O
Mirtezaniji édi nésiné. Roja hiréyine Botyanijan ra Ehmedé Huseyni,
Mehmed Eliyé Cawahire (. Mihemedé Hesi siné nobete géné. Ehmedé
Huseyni 28 serre yo la her diyé bini hema xorté ciwan €. Ené ewnilyené
ke gefleyé mifetisé umlmi yé artése ho qereqolé Wareyé Merge ra
vejiya ame. Wareyé Merge ra di milisi z1 kewté verniya gefleyi ke sey
réber inan bi selameti biresné Licé. Qefle yeno diyaré Gilxari, mil ro
kené war. Ehmé Huseyni verniya Inan géno. Her di xorti z1 nat G wet de
mewzi géné, kené qiri 0 gerebalix. Tirki vané qey hézéko pil esto inan
ser. Silehé xwu nané ro, teslim bené. Ehmedé Huseyni desté hemine
giré dano, silehé fnan géno wenano bergiran. Qefleyé mifetisé umimi
ewniyeno ke tenya hiré kes €, dané ¢coké xwu ro ke cira teslim biyé la
édi fayde nékerdo. Ené inan bené zereyé yew dereyl. Her di milisé
Wareyé Merge lavey kené ke inan nékisé, coka her di milisan veradané

la Tnané binan kisené (i siné saré xwu ra vané hal (i mesele eno yo, ma

heyf girewt.

Botyanij (i Mirtezanij i Mistaniji yené péser, vané ma xebere bisirawé
Licé, Wisé Perisane ré, wa béro yew care bivino. Kitabé Hesen Hisyar
Serdi de behs beno ke Wisé Perisane dewlete dir hereket keno. Wisé
Perisane yeno, ené vané “Hal i mesele eno yo, ma se bikerin?” Wisé
Perisane sino Diyarbekir, Miirsel Pasayi dir séwiriyeno. Ageyreno, inan
ra tayé zerdan wazeno 0 vano “Seba ke Ehmé Huseyni pil o, wa xwu
binimno. La her di xortan teslim bikeré. Emré inan qij o, do tay ceza
biweré.” Ené géné her di xortan ey dir sirawené Licé. O zi Inan beno
teslimé dewlete keno, uca ra bené Diyarbekir de hepis kené. Ehmedé
Huseyni zi sino Mirtezan, mudetéko derg uca maneno. Eminé Miki ey
himaye keno. Bi eno qeyde badé efliya 19281 o mintige de Ehmedé
Huseyni ra teber péro xwu serbest vinené. Her kes dest pé keno xwu ré
ban virazeno. Labelé hukmat zor dano Tnan ke Ehmedé Huseyni biyaré
teslim bikeré. Peyniya asma temizi ya 19291 de yew mifreze semedé
Ehmedé Huseyni yeno mintige. Ené seni vinené ke esker yeno, her kes
remeno. Esker zl nano fnan wa, uca Cemilé Mirtezan Kisiyeno.
Ewniyené ke esker ho inan kiseno, & zl nané pa. Netice de, ené
mifrezeyl ra carés eskeri kisiyené, éyé bini zi teslim bené. Eskeré ke
teslim biyé, cek G silehé inan géné (. bené Cemé Birgleyni de veradané

ke siré Licé.

Taktikeé Ceteti

Ena biyena ra pey dewlete heték ra erzena mintigeyi ser heték ra zi
xwu resnena tayé merdiman ke bibé cete. Dewlete ilan kena ke kam
sereyé Ehmedé Huseyni cirabikero biyaro do mikafatéko pil bigéro. Bi
eno geyde tayé kesi siné bené cete, tifing géné 0 kewené Ehmedé
Huseyni dima. Rojék teqib kené ke Ehmedé Huseyni Mirtezan de
keyeyé Eminé Miki de yo. Tifingané xwu géné erzené ser. Nengané

Eminé Miki ¢inené ke ¢ira Ehmé Huseyni himaye keno. Hercigas Eminé
Miki miqabele keno la seba ke Ehmedé Huseyni édi fam keno ke ceteyi
heta sereyé ci néberé teslimé dewlete nékeré névindené, coka vejyeno
meydan 0 dest bi seré vera ceteyan keno. A roje uca di hebi ceteyan

kiseno, cend heban zi birindar keno.

Ené ser o, dewlete politikaya xwu ya taktiki bi metodané dewlemendan
tetbiq kena. Mesela, kami tifing négirewto 0 nébiyo ¢ete, efliya ci betal
kena. Coka zaf kesf anci sey veri bené mehkim. Eyé ke bené mehkiim
xwu resnené Ehmedé Huseyni. Dewlete zi c¢eteyan organize kena
finena fnan dima. Eskeré dewlete bi ardimé ¢eteyan erzené Kaxkigi ser,
her di cinlyané Ehmedé Huseyni Sara xanime @i Seyran xanime, anci
waya ci Fatma xanime tepisené bené Licé de hepis kené. Wina kené ke
Ehmedé Huseyni siro teslim bibo. Labelé Ehmedé Huseyni mérdeyé
waya xwu Fatma xanime Mihemedé Berfe (i di peyayané binan géno
xwu het, sino erzeno Licé ser. Ehmedé Huseyni bi xwu heté seré Licé de
biné kerreyi de vindeno, peyayan siraweno zereyé Licé ke bimisé
cinlyé inan hé ¢a. Ené merdimi siné zereyé Licé de teqibat kené ke cini
hé hepisxane de. Ehmedé Huseyni san de erzeno hepisxaneyi ser, her
hiré cinlyan remneno. La seba ke sewe tari bena, ené sineyé koyi de
yewbinan kené vindi. Heték ra zl esker kewto inan dima, Ehmedé
Huseyni hetani sefeq diyeno eskeri dir ser keno. Cini xelisiyené siné

resené Remware.

Wexto ke esker ameyo Kaxkig ra ené her hiré cinl berdé Séxemiran ra
Qasé Dibiri (i yew birayé ci z1 miyané ¢eteyan de biyé€, eskeri ré réberti
kerda. Eno Qasé Diblri, esas wexté Herbi de zi eleyhé eskerané Séx
Seidi de biyo. Wexto ke kurdi Diyarbekir de sikiyayé i apey anciyayé
koyan, tayé eskeré Séx Seidi mintigeyé Séxemiran ra viyarté. Eno Qasé

Diblr! G birayé xwu ¢end eskerané rincanan yé Séx Seidl bi hawayék

tepisené, bené teslimé artésa tirkan kené. Eskeri tirkan zi Tnan kisene.

AN A

Seba ke bi eno geyde sabigayé Qasé Dibiiri i birayé ci zéde beng,
Ehmedé Huseyni (i peyayé xwu erzené Séxemiran ser, Qasé Diblri 0
birayeé ci kisené.

Ehmedé Huseyni i ¢ekdaré bini édi xwu ré kené wezife, mintigeyé
Xanclki ra bigéré hetanl Desta Diyarbekiri, kamca yew cete yan
muxbiré dewlete esto, eman nédané ci. Rojék Xwéylin de erzené kané
sole ser, midiiré isletmeyi G tayé karkeran zi kisené, dest nané perané
sole ser. Rojék siné erzené yew dewa mintigeyé Térkan ser ke tede
hemkaré dewlete esté. Ageyrayis de yené bené meymané $éx Tahiré
Xana Kelé. Séx vano “Ehmed, to zaf merdimi kisti, qey bes niyo?” Ehmedé
Huseyni vano “Séxé mi, ez qesem bi nameyé Homayi kena, wexto ke ez
liileyé tifingé xwu tadana yew merdimi ser, eke mi ¢cim de nébo sey xozi,
ez nénana pa.” Ené vateyi ser o Séx Tahir bi pesmiriyayis vano “Ehmed,
ti serbet é.” Yani séxé Xana Kela fetwa dano Ehmedé Huseyni ke

ceteyan (. muxbiran bikiso.

Témiyankewtisé Mintiqgeyi

Ena rewse de édi saré mintiqeyi keweno témiyan; sereké inan Emeré
Farl xwura édi ¢in o, sirézé esirti sikiyayo, bésertiberi dest pé kerda.
Dewlete zi girani dayo sistemé ceteti ser. Ceteyl mehkiiman yew bi yew
finené dame, yan kisené yan zi xape kené qefilnené, desté inan
girédané, bené Licé de teslimé dewlete kené. Dewlete zi Inan bena

dekena Hepisxaneyé Diyarbekird.

A

Netice, payizé 1933 de, Ehmedé Huseyni her di cinlyané xwu Sara 0
Seyran xanime géno Xancilk ra vejyeno sino heté Siwani, Gema Qumé

Mehmiidan de xwu ré yew kozik virazeno (i mideték uca maneno.

Cimki keyeyé xalané Ehmedé Huseyni Leyé Tuyére ra yé, uca pasti
dané ey. Heték ra zi Ehmedé Huseyni édi plan keno ke siro Biné Xete,
coka wazeno siro Kelaxsi, derheqé siyayisé Biné Xete de tayé melumat
bido aré. Tayé merdimé keyé séxé Kelaxsi hina veré c(i, badé sikiyayisé
Herbi, Yadin Pasayi inan dir siyé Biné Xete i xebera inan yewbinan ra
estbiya. Ciniya ci Seyrane zi pize néwes biya, bi sewe kewena birinan
ver, Homa yew keyna dano Inan. Ehmedé Huseyni G ¢end peyayi
sefeqék rew wurzené ke siré Kelaxsi. La ¢eteyl mintigeyé Timasori de
inan finené dame. Ceteyan ra Elé Mihé Hele ke kilame de nameyeé ci sey
“Eliyé lawé Mihoyé Heliké” viyareno, niska ra gule nano pa, Ehmedé
Huseyni gineno war ro. EIé Mihé Hele vano gey Ehmé Huseyni merdo,
sino ser, vano “Weh weh! Mi ra vané Gawir Elo!” Derba Ehmedé
Huseyni hema germin biya, wina erd de demangeyé xwu vejeno, nano
Elé Mihé Hele wa, her di piya uca Kkisiyené. Pérodayis de ceteyan ra
yewna kes Kislyeno, anci yew siwane 0 kutiké ci zi kislyené. Ceteyi
sereyé Ehmedé Huseyni cirakené bené Licé. Dima xalé ci Mehmed Eliyé
Sadiqi i diwés ¢ekdaran z1 tepisené, bené Licé de teslim kené. Dewlete
z1 Inan bena Diyarbekir de hepis kena. Bi eno geyde, badé ke Ehmedé
Huseyni kisiyeno, cekdaré bini édi bené vila. La hikayeya xwuverdayisi
0l bi eno tewir kislyayisé Ehmedé Huseyni hisiyaté sari ser o zaf tesir

keno, loma ser o kilame yena vetis.

E her di xorté ke Ehmedé Huseyni dir mifetisé artése kistbi ra Mihé
Hesi di rey Hepisxaneyé Diyarbekiri ra firar keno; reya verine
qefiliyeno la reya diyine, zimistané 1942 de, o (I yewna merdim piya
miyané vewre de siné resené Cemé Eliki, uca yeno Kkistis. Mehmed Eliyé
Cawahire zi, 1946 de Diyarbekir de meydané Cami Kebir de ameyo
dardekerdis. Xwura ¢ekdaré ke milisan € gefilnaybi G teslim kerdbi,

hetani 1946 Hepisxaneyé Diyarbekiri de biyé. Dima péro ameyé

14



dardekerdis yan zi Kistis. Ci semed ra hetani o wext verdayé, yan zi cira
o wext i{dam kerdé, zéde nino zanayis. Dewlete sey ibreti tirmé inan
cend roji daraxaci de verdayé la seba ke germ biyo, boye kewta bajari
ser, saré Diyarbekiri tengezar biyo. Ené ser o, éyé ke mendé édi zincir
kerdé berdé Devegecidi de kisté. Xulase, hediseyé Herbé 19251 bi eno

geyde hetani serra 1946 dewam kerdo.

Zafé ené malumaté ke sey peyplané Kilama Ehmedé Huseyni mi bi
kilmeki neqil kerdi, mi ¢cimeyané cayiyan ra, inané ke feké sahidan ra
gosdari kerdo ra girewtl. Péro malumaté sehith é. Helbet merdim
eskeno biewniyo belgeyané dewlete ra, bido ¢cimeyané nusteki ver { bi
eno hawa z1 teyid bikero. La dewlete belgeyé esli yan imha kerdé yan zi
nimité. Cimki hesabé dewlete néameyo ke zafé ené ¢iyé ke mintigeyé
Kirdaneyi de qgewimiyayé béré zanayis. Mesela, Ugur Mumcu ené
derheql de vano “Tarixé Cumhuriyeti de 18 serewedartisi biyé; derheqé
ninan de malumato bi teferuat kitabé bi nameyé ‘Tiirkiye
Cumhuriyeti’nde I¢ Ayaklanmalar (1924-1938)’ ke heté Serektiya Tarixé
Herbi yé Sererkanti ra amade biyo de esto. La Sererkanti (Genelkurmay)
wesané xwu qedexe kerdo.”> Seni ke aseno, Sererkanti (Gebelkurmay)
kitabé xwu yé ke derheqé serewedartisané kurdan de amade kerdo
bile miyan ra darto we. Feqget bi desté Resat Halli bi nameyé “Tirkiye
Cumhuriyeti'nde I¢c Ayaklanmalar (1924-1938)” yew kitab dayo

amadekerdis 0l wesanayo la zafé malumatan tede ¢in é.

SUgur Mumucu, “Gézlem” Cumhuriyet gazetesi, 19 Mart 1991

Kilama Ehmedé Huseyni
Lé wayé, Ié wayé, 1é wayé, I1é wayé, Ié wayé, 1é wayé, Ié wayé, 1é wayé
Lé wayé, hey la 1é wayé, 1é wayé, 1é wayé, Ié hey la 1é wayé, wey la 1é wayé

Weziro, dengé modeliyé bavé Sido gula Botiyan, iro ji nava van mehkiima sar biiye

nayé, ha ha hi...
Axawooo hayé, de hayé hayé hayé, min é vé sibé bal it déna xwu berdayé, Ié...

Bira kula Xwedé biketana Bawana malikwéran, iro damané dilé min 1 te ra, birawo,

lodarirese

Ez é ¢i bikim, vé sibeké teresé van c¢etan U mlisan hatine, sereki me bi qaleki giran

¢ékirin ser bavé Sido gula Botiyan da, birawo, ¢ciqa xwes e

Ez é ¢i bikim, vé sibeké, guleki lédane li besna Ehmé Huseyn ¢ira kolisan, ez é ¢i bikim,

vé sibeké min é bal Gi déna xwe berdayé, niquti ser élega Helebé birawo lo xwina rese
Hey 1é Ié wayé, Ié Ié wayé, Ié Ié wayé, 1€ Ié wayé, Ié Ié wayé, Ié Ié wayé hayé hayé

Weziro tu axa yi, iro ¢cima dengé modeliyé bavé Sido ji nava van mehkiima, birawo

sar biye nayé, hayé hayé, ax ha ha hi...

De Ié Ié Ié wayé, hey la I1é wayé, hey la Ié wayé, wey la 1é wayé, hey la I1é wayé, wey la Ié

wayé, wey la 1é wayé hé hé...

Axawo bira kula Xwedé iro biketana mirata Bawana malikwéran, damané dilé min U

te ra, birawo lo suré sar té

Ezé bala xwu didimé, ¢cawa dilek¢a bavé Sido dabii Enqara malikwéran dayra vé

hikumaté
Xwedé dizane, iro dibén alaya eskeré romé derketi ser bavé Sido da, birawo taqibaté

Na na wele, vé sibeké dengé van modeliyan i martiniyan it mawizeran 1 susteman
i mitralyozan e, sekini ser bavé Sido gula Botiyan da, wi birawo, hey lo lo hayé hayé,

de way lo, hey lo ho ho kerr i lal té

Ezé ¢i bikim bira, heyfa mi nayé kustina egitan i xwesméran, heyfa mi té wé heyfé,
guleki lédane besna bavé Sido, gula Botiyan, qiica disminan, ezé ¢i bikim, ser élega

Helebé, qiindaxé paketliyé, wi birawo wi wi, xwina sar té, hayé hayé wi...

Lé lé lé wayé, Ié Ié Ié wayé, Ié Ié Ié wayé, I€ Ié Ié wayé, Ié Ié Ié wayé, [¢é Ié Ié wayé, hayé
hayé

Weziro tu axa yi, kurdo tu pasa yt

Iro ¢cima dengé modeliyé bavé Sido ji nava van mehkiima, birawo, sar biiye nayé, hayé

hayé, ha ha hi hi...

Lo lo miro ho ho ho hayé hayé, hay Ié, hayé hayé hayé hay 1é wi wi...

Miné bal 0 déna xwe berdayé, bira kula Xwedé, mewta Helebé biketana iro

Timasora malikwéran, damané dilé min 1 te ra lo mi terise ye

Wele ez ¢i bikim, keseki xwedané xéran tunine, xeberé bide Miisayé Mehmed Eli bira

were bala xwe bide, iro ¢ima seré van milisan, birawo, ¢ciqa xwes e

Heyfa mi nayé kustina egitan ii xwesméran, heyfa té wé heyfé, dibén iro lo seré bavé
Sido jékirine, biribtin Licéya sewiti, cem van qaymeqaman i hakiman 0 midiran
digerine, ji bexté mi ra girtine van panqnotan i van bexsisan lo hey

Lo lo miro 1é wayé, miro 1é wayé huweyé, miro 1é wayé huweyé, miro 1é wayé, hayé

hayé, 1é wayé hayé
Weziro tu axa yi, kurdo tu pasa yi

Iro ¢ima dengé modeliyé bavé Sido [ji] nava mehkiiman sar biiye nayé, hayé hayé, ha

ha hi hi, ax hayé...

Axawo ho, hoy, hoy, hoy, hoy, hoy, hoy yo, hayé

Bira vé kula Xwedé bi kul be, iro biketana Bawana malikwéran, damané dilé min 1 te

ra lo darf teke

Teresé van getan Ui milisan hatibiin ser bavé Sido gula Botiyan da lek bi leke

Xwedé dizane, bexté dilé mi dérana Xwedé ra iro rast kirine ser besna bavé Sido da

top U tekeleke

Wele heyfa mi nayé kustina egitan i xwesméran, heyfa mi té wé heyfé, dibén gulekf
dane besna Ehmé Huseyn, qlica disminan, ¢ila mehkiiman, sé sev i sé rojé wi qediyan,

tirmé wi maye ber tava haviné, wi birawo, li vé duza desta beleke, hayé hayé...
Lé lé Ié wayé, heyla lé wayé, hey la I1é wayé hoyé, heyla I1é wayé hoyé, ax hayé
Weziro tu axa yi, kurdo tu pasa yt

Iro cima dengé modeliyé bavé Sido ji nava van mehkiima, birawo, sar biiye nayé, hayé

hayé, ha hi, ha hi, ha hf ax...

Axawo ho ho ho hoyé, hoyé, 1é hayé hayé hayé, 1é hayé hayé, hey la Ié wayé, miro Ié

wayé, wayé wayé, ay ayé...

Mi go ezé bala xwu bidim, tu gula Botiyan i, tu ¢ila xortan i, qiiga disminan @ neyaran {
Suwarika xwu da tu hevalé Pisaré Ceto yi

Sus 1 yordamé xwu da tu hevalé Seidé Nado yi

Kezeba dilé xwu da tu hevalé ‘Emeré Faro yi

Méranika xwu da tu hevalé Heyderé Ehmo yi

Kogekiya xwu da tu hevalé Heci Kolos bavé Sido yi

Tarix i zaniné da tu hevalé Yadin pasa, suwaré Delii Nigaré, kilé cavé Téliyé, bavé

Cerko yi, bego ho hayé, hayé hayé...

Lo lo miro 1é wayé, miro 1é wayé, miro 1é wayé, miro 1é wayé
Weziro tu axa yi, kurdo tu pasa yi

[ro ¢cima dengé modeliyé bavé Sido [ji] nava mehkiiman, wi birawo, sar biiye nayé,

hayé hayé, ha ha hi...

18



FERHENGEKE KILAME

Bavé Sido: Sidig nameyé lajé Ehmedé Huseyni yo. Wexto ke bablyé ey kisiyayo,
badé cli o zi merdo.

Botyan: Mintigeyé Xanciki yé erdé Dara Héni de esirék a. Esira Botyan (i Mistan i
Mirtezan 0 Azi eyni babi ra yené. Merkezé inan Xanc(ik de Bawan o.

A

Bawan [Babiyan]: Mintigeyé Xanc(ki de dewa esli ya esira Botyan i Mistan 0
Mirtezan a. Dewleta tirkan nika nameyé “Yeniyazi” nayo pa. Esira Azi ke weveré

Muradi de ya zi uca ra siya.

élega Helebé: Zemaneé veri ticareté Diyarbekiri hina zaf Helebi ser o biyéne, coka
ciyo ke bazirganan Heleb ra ardéne, izafeyé Helebi biyéne. Eno éleg zi yew tewir

élego zaf cébin biyo ke hina zaf cekdaran yan zi mehkiiman dayo xwu ra.
modeli: Yew tewir tifingé piyade yé inglizan ke sereyé laleyé ci de sungi esto.

martini: Yew tewir tifingé malé inglizan o, nameyé ci yo orijinal Martini-Henry yo,
hergu hewe yew gule erzeno, serra 1871 ra itlbaren artésa inglizan de ameyo
bikarardis. Reya verine serré mabeyné Usmaniyan 0 Risan (93 Harbi) yé serra

1877-1878 de heté artésa Usmanlyan ra ameyo bikarardis.

mawizer: Tifingé piyadeyan o surmeyin ke heté fabrikayé cekan yé almanan

Mauser ra ameyo imalkerdis, miyané sari de nameyé eyo bin “aleman” o.
sustem: Yew tewir tifingo otomatiko senik, malé inglizan o, ci ra vané “Sten”.

mitralyoz: Bi franski “mitrailleuse”, yew tewir sileho malé fransizan ke zaf liileyé ci

esté (i otomatik sixuliyeno.

qlica disminan: Manaya mecazl de kerraya sinori, yani kerraya seré sinoré

disminan, qlica ke néverdena dismen sinor thlal bikero.
qindaxé paketli: Yew tewir tifingo ke qundaxé ci de cayé pakété fisekan esto.
Timasor: Siwan de yew mintige yo.

mewta Helebé: Néwesiya kolera.

Misayé Mehmed Eli: Esira Mistan ra yo, o i birayé xwu Xelil i yew merdimé xwu
serra 1936 de teklifé dewlete ser o heté Evdirehmané Bené ra yew sikefte de bi

jehr ameyeé Kistis.

milis: Sivilé ke heté dewlete ra semedé amancék gériyayé biné silehi (i sey hézéko

cekdar yé ardimkaré artésa dewlete yené bikarardis.
pangnot: pereyo kaxidin
cete: Kesé ke semedé menfieti sey sebeke yené téhet (i béperwa téwgeyrené.

Pisaré Ceto: Keyeyé Faro ra sereké esira Pencinaran o. Ena esire mintiqeyé Biséri
0 Batmani de ciwlyena. Pisaré Ceto miyané Alaylya Hemidiye de seré rlisan de
sereké cekdaran biyo. Seré Cihani yé yewin de, serra 19151 de seré vera riisan de,

rojhelaté Wani de, geliyé Kotoli de dewa bajaré Xoy Ezdikan de kisiyayo.

Seidé Nado: Serekané esira Cibri ra yo, ena esire mintiqeyé Vartoyl de ciwiyena,
Seidé Nado dewa Anér ra, keyé Ell axayl ra yo. Miyané Alayiya Hemidlye de

besdaré seré riisan biyo, 1915 de ser de kisiyayo.

‘Emeré Faro: Serra 1873de ameyo dinya, sereké esira Botyan biyo, Herbé 19251 yé
kurdan 0 tirkan de cebheyé Diyarbekiri de sey qumandan besdaré herbi biyo. 1928

de Wareyé Merge de bi plané dewlete heté merdiméké xwu ra ameyo Kistis.

Heyderé Ehmo: Remware ra merdiméko zanaye, mérxas Gt namdar o, keynaya ey

Rinde zi Emeré Fari het biya.
Heci Kolos baveé Sido: Kolos Axayo Girnosic.

Yadin Pasa: Dara Héni ra esira Zikté ra yo, bi nameyé Yadé Mehmiidé Ebasi yeno
zanayis. Herb ra ver Cewlig de katibé zebti biyo. Wexto ke artésa rilisan ameya
mintige, Yadin Pasa z1 alaylya Séx Serifé Kelaxsi de qumandanti kerda. Demeyék
sey ésir kewto desté rlisan la firsendé xwu diyo remayo. Wexté Herbé kurdan
tirkan de, roja 16 sibat 1925 de Cewligi géné, dima ramené Pali (i Xarpéti ser. Yadin
Pasa i Séx Serif bené qumandané cebheyé Xarpéti. Badé ke kurdi ser de sikiyené,
Yadin Pasa zi anclyeno koyan 0 vera dewlete de seri dewam keno. 1927 de gefleyi
dir sino Biné Xete. 1929 de Biné Xete ra ageyreno ke ciniya xwu Tél1 bigéro bibero,
la tam wexto ke ceteyl zédiyayé G vera gefleyé cekdaran yé Ehmedé Huseyni de

micadele kené, Yadin Pasa i ciniya xwu bi desté ¢eteyan yené Kkistis.

Deli Nigar: Estora Yadin pasayl

Téli: Cinlya Yadin pasayi

Cerko: Lajé Yadin pasayi

Eliyé lawé Mihoyé Heliké: Bawan ra yew merdim o.

Edile: Nameyé keynaya Ehmedé Huseyni.

Kemal Pasa: Mistefa Kemal Atatiirk

Mihoyé lawé Heliké: Bawan ra yew merdim o, babiyé Elé Mihé Hele.
dewleta ali Usman: Dewleta Usmaniyan

Mistan: Mintigeyé Xanc¢i(ki yé erdé Dara Héni de esirék. Esira Botyan G Mistan

Mirtezan (i Azl eyni babi ra yené. Merkezé Tnan Xan¢(ik de dewa Bawan (Babiyan) a.

